
       3-кү класстыӊ  төрээн чугаа  эртеминге  тургускан чижек ажылчын программа РФ–нын «Россияныӊ школазы» аттыг өөредилге   методиктиг  чөвүлелдиӊ тургусканы   чижек  программага  даянып  тургустунган.  Тыва Республиканыӊ ниити  болгаш   профессионал өөредилге яамызыныӊ чанында  өөредилге-методиктиг  чөвүлелдиӊ  бадылааны-биле,  Э.Д.Ондарныӊ   1-4 класстарга  тургусканы  эге школаныӊ  номчулга  программазынга (үндүрген чылы 1998)  дүүштүр   тургускан. 
Номчулга программазы дөрт кезектен тургустунган: 1) номчулганың тематиказы; 2) класстан дашкаар номчулга; 3) номчулга талазы-биле алган билиглери, чаңчылдары болгаш мергежилдери; 4) чогаалдарның хевирлери-биле (жанрлары) практиктиг таныжылга.
	Класска-даа, класстан дашкаар номчуур чогаалдарның даңзызын программада киирбээн, чүгле оларның чижек тематиказын болгаш аңаа киирер айтырыгларның кыска тайылбырын (аннотациязын) класстар аайы-биле сүмелеп киирген. Ынчангаш моон соңгаар өөредилге номнарының («Төрээн чугаа» номнарының) авторлары кайы класска кандыг тодаргай чогаалдарны киирерин боттары хостуг шилип алыр аргалыг.
	Чамдык кол темалар класс бүрүзүнүң программазында бар. Ынчалза-даа олар анаа-ла катаптап турар эвес, а уругларның назы-хары улгадып, билииниң деңнели бедээни-биле чергелештир чечен чогаалдарның хемчээли, утказы болгаш дылдың уран-чечен аргалары чоорту нарыыдап, чаа чүүлдер-биле немежип бар чыдар.
	Башкы уругларны бичиизинден эгелеп коллективтиг ёзуга,  бот-боттарынга негелделиг, шынчы, ак сеткилдиг, быжыг туруштуг, эрес-дидим болурунга, мөзүлүг аажы-чаңга, күш-ажылга, кижизидер сорулгалыг.
	Уругларның номчулга кичээлдеринге өөренир чүүлдери оларга долгандыр турар бойдус болгаш ниитилел дугайында билиглерни бээр, оларның кижизидилгезинге  улуг рольду ойнаар ужурлуг. Эрес-дидим, ак сеткилдиг, амыдыралга тура-соруктуг, бурунгаар чүткүлдүг, күш-ажылга ынак, төлептиг кижилер дугайында чүүлдерни номчуп, сайгарып тургаш уругларны моральдыг мөзү-шынарга, ужур-чурумга кижизидер. Ниитиге ажыктыг күш-ажылды алдаржыткан чогаалдар дамчыштыр уругларны күш-ажылга ынак болурун, аңаа боттарының хире-шаа-биле киржирин, ону хүндүлээрин; күш-ажыл кижи бүрүзүнүң хүлээлгези болгаш эргези, амыдыраарының база бир чепсээ дээрзин билиндирер.
	Төрээн чурт, ооң бойдузу, кижилери болгаш оларның чаагай чаңчылдары, эртем, техника, культура, уран чүүл талазы-биле чедиишкиннериниң дугайында чүүлдер уругларны патриотизмниң, интернационализмниң ёзузунга, эстетиктиг овур-хевирниң аажы-чанынга кижизидеринге деткимчени бээр болгаш уругларның угаан-медерелиниң сайзыраарынга улуг ужур-дузалыг.
	Тыва Республиканың күрүне сүлдезин, тугун, ыдык ырын уругларга таныштырар сорулга-биле, 2-4 класстарның номчулга номнарынга киирерин сүмелеп турар. 2-ги класска ыдык ырының аялгазын дыңнап, сөзүнүң утказын билиндирбишаан, аянныг номчуп өөредир. 3-4 класстарга сөзүн долузу-биле шээжилеп, аялгазын сактып ап, ырлажып турар аппаар.
	Эге школа өөреникчилериниң амыдыралчы арга-дуржулгазы байлак эвес, номчаан номнары, чогаалдары эвээш дээрзи билдингир. Оларда амыдыралды хайгаарап база чогуур түңнелдер кыоыпкы дег номчукчу дуржулгазы ам-даа четче хевирлеттинмээн.
	Ооң ужурундан эге школага чечен чогаал номчулгазы ангы-аңгы чогаалчыдарның чогаадыкчы салымының ылгавыр талазы, допчу намдары, чогаадыкчы ажыл-херектери-биле таныштырарын негевес. Чогаалчыларның намдарын, чогаадыкчы ажыл-чорудулгазын, чечн чогаалды монографтыг (авторлар аайы-биле) өөредириниң принцивин ортумак класстардан эгелээш, улуг класстарга чоорту киирген болур ужурлуг.
	Ынчангаш эге школага чечен чогаал номчулгазы нити литература курузунуң эге үе-чадазы болбушаан, ортумак школага литература талазы-биле үзүктел чок билиг бээриниң чугула кезээ бооп турар.
	Эге школага чечен чогаал номчулгазының программазы уругларның аас болгаш бижимел чугаазын сайзырадырынче кол кичээнгейни угландырып турар. Ооң иштинде бир онзагай черни өөреникчилерни шын чугаалап өөредириниң чугула хевири (аргазы) – номчулганың чаңчылдарын шиңгээттирип хевирлээри болгаш ону сайырадырынче угланган ажылдарны чорудары кол черни ээлеп турар.
	Номчулга кичээлдериниң кол сорулгазы – ыыткыр (дыңналдыр) номчуурунуң хевиринден эгелээш, ханы, медерелдиг иштинде номчуурун чедип алыры.
	Номчулганың шын, медерелдиг, аянныг номчуур шынарларының болгаш дыңналдыр база иштинде номчуур хевирлерин уругларга шиңгээттирерде, янзы-бүү аргаларны ажыглар, ажылдарның хевирлерин чоорту нарыыдадып тургаш, билиндирерин сүмелеп турар.
	Өөредилгениң бирги чылында сөс номчуурунуң аргаларын шигээттирип, аңгы-аңгы сөстерни, сөс каттыжыыышкыннарын домактар болу бээр кылдыр үн аайы-биле (интонация) кожуп, чүгүртү номчулгаже чоорту шилчиир. 
	Ийиги чылында угаан ажылының база бир чадазынче үнүп, иштинде номчулганың чаңчылдарын боттандырар.
	Үшкү чылында номчулганың темпизин элээн дүрген шуудадыр. Номчулга үезинде үе камнаарының чогумчалыг аргаларын чөп ажыглаарын шиңгээттирер.
	Дөрткү чылында номчулганың кол шынарларын (шын, чүгүртү, медерелдиг, аянныг) колдуунда шиңгээдип апкан турар. Литературлуг шын адаашкын ёзугаар болгаш рольдар аайы-биле аянныг номчуурунуң чаңчылдарын ап, номчулганың чогуур темпизин шын сагып билген турар ужурлуг.
	Эге школаның бүгү-ле чадаларында башкы уругларны номчуп билир кылдыр өөредири-биле чергелештир уруглар боттары номчаан чогаалының утказын сайгарып, ында кол чүүлдү илередип, оон чогуур (улуг эвес) түңнелдер кылып шыдаптарынче угланган ажылдарны база чорудар. Оон аңгыда номчаан сөзүглелдерин кезектерге чарып, оларга тус-тузунда ат тыварынга, абзацтар дузазы-биле план тургузарынга, номчаан чүүлүнүң утказын делгереңгей (долу) азы допчу кылдыр чугаалап өөрениринге чаңчыктырар.
	Чечен чогаал эртеминге хамаарыштыр 3-4 класстарга дараазында бөдүүн билиглер-биле база таныштырып болур: автор дугайында кыска дыңнадыглар, номчаан чогаалының жанры, темазы, улустуң аас чогаалының бичи жанрлары – тывызыктар, үлегер домактар, дүрген чугаалар, янзы-бүру тывызыктыг бодалгалар дээш оон-даа өске.
	Литературлуг номчулганы дамчыштыр чечен чогаалды уругларга ханы билиндирерде, оларның хире-шаа-биле чогаадыкчы чоруунга үндезилеп, ону өөренип көрүп тургаш, иштики сагыш-сеткилдиң аңаа хамаарылгалыг болурунуң дуржулгазынга даянырын база сүмелеп турар.
	Чечен чогаал кижиниң угаан-медерелинге, сагыш-сеткилинге салдарлыг болганда, ол уран чүүлдүң нарын хевиринге хамааржыр.
	Чечен чогаал номчуп, чечен овур-хевирлер-биле танышкан тудум, уругларның нити сайзыралы, чүвени угаап, медереп билири, сагыш-сеткилиниң бодалдары улам делгемчиир, ханылаар, байлакшыыр. Авторнуң сөзүглелинге дүүштүр уругларның аас-биле харыылары, чечен овур-хевирге хамаарыштыр билип алган бүгү-ле ажыктыг чүүлдери оларның чечен чогаалды шиңгээдип ап турарының херечизи болур.
	Программада бердинген чижек тематикаларга хамаарыштыр номчуур ужурлуг чогаалдар иштинден уруглар төрээн чериниң, долгандыр турар хүрээлелдиң; оюн-тоглаазының, ужуралдарының; бойдус болгаш ооң камгалалының; тыва чоннуң чаагай чаңчылдарының төрээн чуртунуң төөгүзүнден барымдааларның дугайында билиглерни шиңгээдип алырлар.
Эге школаның чечен чогаал номчулгазы дараазында кол-кол сорулгаларны чедип алырынче угланган:
1. уруглар номчаан (өөренген) чогаалдарының утказын, ооң маадырларының хөделиишкиннерин, чорук-херектерин ханы шиңгээдип ап, аңаа хамаарыштыр чогуур үнелелди берип, боттарының сагыш-сеткилин хайныышкынныы-биле илередип шыдаарының, чечен чогаалды долузу-биле шиңгээдип алырының аргаларын сайзырадыр;
1. чечен чогаалдың уран чурумалдыг дылын, овур-хевир тургузарынга аян киирер аргаларын сеткип билир кылдыр уругларны өөредир; оларның боданыр аргаларын болгаш чогаадыкчы бодалдарын сайзырадыры;
1. шүлүк чогаалын кичээнгейлиг дыңнап билириниң аргаларын сайзыратпышаан, ооң уран сөзүн чарашсынар болгаш ханы шиңгээдип алырының дуржулгазын мөөңеп, аңаа уран-чечен хөөннүг болгаш сонуургалдыг болурун кижизидер;
1. уругларның ном-биле ажылдап, оон билиг тыварынга номну үргүлчү номчуурунга негелделиг, чечен чогаалга сундулуг, уран сөстүң тургузукчулары – чогаалчыларның чогаадыкчы ажыл-херектеринге сонуургалдыг болурун чедип алыр;
1. долгандыр турар хүрээлел болгаш бойдус дугайында уругларның боттуг бодалдарын сайзырадып, ону шын угаап болгаш медереп билириниң дуржулгазын байыдар;
1. хемчээл, утка, тематика, жанр талазы-биле аңгы-аңгы чогаалдарны ханы, шын билиндирер;
1. номчаан чүүлүнүң утказын шиңгээттирерден аңгыда, уругларның нити билииниң деңнелин делгемчидериниң дуржулгазын байыдар болгаш амыдыралга оларның мөзү-шынарлыг, эстетиктиг хамаарылгазын база хевирлээр;
1. чечен чогаалды (номну) уруглар боттары шилип ап, ону таалап номчуксаар күзелин боттандырар;
1. уругларның чугаазын сайзырадыр болгаш оларга чугаалап, номчуп, дыңнап билириниң база сөзүглелдерниң аңгы-аңгы хевирлерин сайгарып шыдаптарының чаңчылдарын шиңгээттирер;
Уругларның номчукчу мергежилин болгаш дуржулгазын улам ханыладыр, ону быжыглаар сорулга-биле 3-4 класстарның номчулга («Төрээн чугаа») номнарынга ортаакы класстарга (5-7) база улаштыр өөредип болгу дег чамдык чогаалдардан үзүндүлерни, эгелерни киирерин программа сүмелеп турар.

Планнатынган түӊӊелдери.

Бүгү талалыг өөредилге ажыл-чорудулгазы:
- утка болгаш дыл-домаанын талазы-биле чедингир сөзүглелди пауза, интонация болгаш номчулганыӊ темпизин барымдаалап шын, медерелдиг, аянныг номчууру;
- таныш эвес созуглелди номчуурунун дургени 1 минутада 65 – 70 хире сос;
- чогаалдын адынга болгаш анаа чураан чуруктарга даянып алгаш, чогаалдын кол утказын тодарадып билири;
- чогаалдын темазынга, кол утказынга, идеязынга хамаарышкан монологтарны (узундулерни, абзацтарны) дынналдыр номчууру, доктаадып алыры;
-  чогаалда болуушкуннарнын дес-дараалашкаан барымдаалап утка талазы-биле харылзааларын тодарадып билири;
- улуг эвес созуглелди ангы-ангы кезектерге чарып, кезек бурузунге ат (эге) чогаадыры; башкынын дузазы-биле созуглелдин планын тургузары база созуглелге болгаш оон кезектеринге хамаарышкан  айтырыгларны тургузуп билири;
- номчаан чуулунун утказын делгеренгей  долу дамчыдары болгаш кысказы-биле допчулап чугаалаары;
- уруглар библиотеказында бар номнар-биле таныжары, каталог аайы-биле алфавит ёзугаар номнарны тып билири;
- номчаан номнарынын дугайында кыска чугаалап билири; справочниктер, энциклопедиялар болгаш уругларнын  сеткүүлдери-биле (журналдары- биле) ажылдап билири;
- чогаалдын кол маадырларынын чугаазын утказын, аянын, чуну кылып турарын барымдаалап оларга унелел бээри;


Кижизиг мөзү-шынарныӊ өоредилге чорудулгазы:
- өөредилгенин чедиишкинниг болурунун чылдагаанын тып билири;
- бодунун ажылын түӊнеп, үнелеп билири;
- бодунун төрээн чуртунга болгаш чонунга, ооӊ амыдырал-чуртталгазынын хамаарылгазын шингээдип алыры;
- өске чоннарнын ниити мөзү-шынарынын, моральдыг нормаларынын талаларын билип алыры;
- бодунуӊ-даа, оске чоннуӊ кижилеринин-даа  кылган чүүлдериниӊ эки азы багай талаларыныӊ   уг- шиин тып билири;
- моральдыг  болгаш этиктиг негелделерге дүүштур аажы- чаӊын  таарыштырып, эде тургустунуп билири;
- өске кижилерниӊ сеткил-хөөнүн  үлежип, сагыш-човаачал болуру;
- уран-чечен, культура-биле таныжып тура, чараш овур-хевирни эскерип көрүп, шилип билири; ол овур-хевирге  дөмейлештир кижизиттинери;
- өөредилгеже, эртем-билигже чүткүлдүү;
- долгандыр турар бойдуска хумагалыг, камныг, ынак болуру;
- ёзу-чурумга  чагырткан, ужур-дурумну сагып билир  кижизиг мозу – шынарлыг бооп  хевирлеттинген  турар;
- өске сөөк чоннуӊ хамаатыларын ангылай көрбейн, ден эргелиг чоруун кызагдавайн, эки хамаарылгалыг болур, патриотчу чорукту хевирлээр.
Харылзажылганыӊ мөзү-шынарныӊ өоредилге чорудулгазы:
- кижилер-биле харылзажып тургаш хүндүткелдиӊ дүрүмнерин ажыглап, харылзажып турар кижизинге билдингир кылдыр чугааны шын тургузуп, башкызыныӊ болгаш эштериниӊ айтырыгларынга шын харыылап чаӊчыктырар.
Таарыштырылганыӊ өөредилге ажыл-чорудулгазы:
- өөредилгениӊ сорулгаларын салып билиринге;
- бодунуӊ ажыл-чорудулгазыныӊ түӊнелин үнелеп билирингеөөренири;
- бодунуӊ ажыл-чорудуунга хамаарыштыр башкыныӊ болгаш өөрүнүӊ үнелелин шын хүлээп ап билиринге өоредип алырыныӊ аргазын тургузары;
- башкыныӊ удуртулгазы-биле кичээлге-даа, класстан дашкаар ажыл-чорудулгага-даа, амыдыралга-даа онаалганы күүседириниӊ сорулгазын тодарадыры.
Билиглерни шиӊгээдириниӊ өөредилге ажыл-чорудулгазы:
- салдынган айтырыгныӊ утказын шын медереп билип, аӊаа дүүшкен шын медереп билип, аӊаа дүүшкен шын харыыны аас-биле тургузуп билири;
- салдынган сорулганы шиитпирлээриниӊ аӊгы-аӊгы аргалары турар деп чүвеге өөренип алыры;
- өөренип турар чүүлү-биле бодунуӊ арга-дуржулгазын деӊнеп билири;
- башкыныӊ салдынган айтырыгларынга харыылап билири;
- номдан херек медээни тып билири.

Номчулганың тематиказы

Экии, Литературлуг номчулга (2 шак)

Тыва черге йөрээл. Эге рифма, ооӊ хевирлери. Строфа.
Улустуң аас чогаалыныӊ биче хевирлери  (8 шак)
2-ги класстың программазында кирген бо-ла темаларны улам ханыладыр болгаш системажыдар. Тыва улустуң аас чогаалы, ооң ужур-дузазы. Тывызыктар, үлегер домактар,оюн үдээр чугаалар,салааалар-биле ойнаар оюннар, узун-тыныш – аас чогаалының жанрлары.
	Тыва аас чогаалының дылы, уран аргалары.

Өөренип өөрен (6 шак)
		Школачы ажыл-херектер, найырал, коллектив. Оюннар, өөреникчилерниң сагылга-чурумунга хамаарышкан мораль-этиктиг билиглер. Бодун төлептиг ап билири. Бодунуң болгаш өскениң үезин үнелээри. Кижилерге хамаарылгазы. Ачы-буян болгаш каржы чорук.
	Өг-бүлениң чоок кижилери. Төрел кижилерни хүндүлээр ёзулалдар болгаш ужурлар.
Чылдың үелери
	2-ги класстың программазында кирген бо теманы улам ханыладыр өөредир болгаш дараазында чүүлдерни немей билиндирер.
	Чылдың үелери деп чүл? Чылдың үелериниң (чай, күс, кыш, час) аайы-биле бойдуста оскерлиишкиннер, болуушкуннар, дириг амытаннарның болгаш үнүштерниң амыдыралы, кижилерниң ажыл-ижи. Чылдың үелериниң тус-тузунда онзагай ылгавыр демдектери.
	Чылдың аңгы-аңгы үелеринде бойдустуң чурумалынга өөреникчилерниң хамаарылгазы, бодалдары.
	Чечен чогаалдың уран-чечен аргаларының дузазы-биле бойдустуң чурумалын тода бижип көргүзери. 
Чылдың үелеринге болгаш бойдустуң болуушкуннарынга хамаарышкан тыва чоннуң ужурлары болгаш сагылгалары..
Күс – 3 шак            Кыш – 4 шак             Час – 2 шак                    Чай – 3 шак


Бойдус, экология, кадыкшыл (6 шак)
	Кижи – черниң ээзи. Төрээн чериниң бойдузунга, ооң дириг амытаннарынга, үнүштеринге, арга-арыынга кижиниң сагыш човангыр, хумагалыг хамаарылгазы. Бойдусту дамчыштыр эстетиктиг чараш аажы-чаңга, төлептиг мөзү-бүдүшке, күш-ажылга, патриотчу чорукка уругларны кижизидери.
	Бойдус камгалалының хоойлузу. Кызыл дептер.
Экологтуг корум-чурумну сагыыры. Ондактыг таварылгалардан оваарымчалыг болуру. Өрт-халап айыылдарының дүрүмнерин сагыыры.
	Төрээн бойдузунга тыва кижиниң онзагай хамаарылгазы болгаш сагыыр ужурлары.

Хөктүг ужуралдар (2 шак)
	2-ги класстың программазында кирген бо теманы улам ханыладыр өөредир болгаш дараазында чүүлдерни немей билиндирер.
	Куштар – бистиң өңнүктеривис. Чанар болгаш кыштаар куштар.
	Чылдың үелеринге болгаш бойдустуң болуушкуннарынга хамаарышкан тыва чоннуң ужурлары болгаш сагылгалары.
Күс – 6 шак            Кыш – 6 шак             Час – 5 шак                    Чай – 3 шак
	
Байырлалдар болгаш тураскаалдыг хүннер (5 шак)
Февраль 23 – Ада-чурт камгалакчыларының хүнү –  шак
Март 8 – Бүгү делегейниң херээженнер  хүнү – 1 шак
Апрель 12 – Космонавтика хүнү – 1 шак
Май 1 – Частың болгаш күш-ажылдың хүнү – 1 шак
Май 9 – Тиилелге хүнү – 1 шак

Амыдырал болгаш күш-ажыл (5 шак)
Кижиниң амыдыралынга күш-ажылдың ужур-дузазы. Күш-ажыл болгаш төрээн чурт. Күш-ажылдың кижилери. Оларны хүндүлээри.
	Уругларның шыдапкы дег күш-ажылы. Ону күзелдии-биле кылыксаары болгаш аңаа чүткүлдүг болуру.
Күш-ажыл – амыдыралдың үндезини.

Тыва чоннуң чаагай чанчылдары (5 шак)
Тыва улустуң ёзулалдары, байырлалдары, оюн-тоглаазы.
Чөөн чүк улузунуң календары. Чылдың ады болгаш олуду. Тос меңги. Чеди-Хаан – Долаан бурган. Төөгү  болгаш тоолчургу чугаалар.

Чыл дургузунда өөренгенин катаптаары (2 шак)

Номчулгага болгаш чугаа сайзырадылгазынга өөреникчилерниң кол билиглери, мергежилдери болгаш чанчылдары

Номчулганың чанчылдары:
	2-ги класска алган билиглерин улам ханыладыр болгаш быжыглаар.
Утка болгаш дыл-домааның талазы-биле чедингир сөзүглелди пауза, интонацияболгаш номчулганың темпизин барымдаалап шын, медерелдиг, аянныг номчууру. Номчулга үезинде нарын сөстерни, ылаңгыя кылыг сөстерин, чүве аттарын, утка талазы-биле тудуш холбаалыг сөстерни (чүве ады-биле эдеринчи, демдек ады-биле чүве адының каттышканы) бот-боттарындан адырбайн, тудуштуруп номчууру. Сөзүглелде чугула утка илередир сөстү ылгап билири. Баштай иштинде номчааш, ооң соонда аянныг, ыыткыр номчууру. Диалогту аянныг рольдап номчууру. Иштинде оожум болгаш шилилгелиг номчулганың аргаларын шиңгээдип алганы. Номчулганың темпизин сагып шыдаары. Таныш эвес сөзүглелди номчуурунуң дүргени 1 минутада 65-70 хире сос.
	Сөзүглел-биле ажыл.
	Сөзүглелдиң кезектерин чогаалда болуушкуннарның дес-дараалашкаан болгаш утка талазы-биле харылзааларын тодарадып билири.
	Улуг эвес сөзүглелди аңгы-аңгы кезектерге чарып, кезек бүрүзүнге ат (эге) чогаадыры; башкының дузазы-биле сөзүглелдиң планын тургузары.
	Номчаан чүүлүнүң утказын делгередир болгаш кысказы-биле допчулап чугаалаары. Чогаалдың кол бодалын илередип, бодунуң сөстери-биле ону бадыткаары. Чогаалдың киржикчилериниң чугаазын, чүнү кылып турарын барымдаалап, оларга үнелелди бээри.
	Болуушкуннуң чылдагаанын тайылбырлап шыдаары. Хайгаараан. көрген-билген чүүлдериниң дугайында башкының дузазы-биле сайгарган чуруктарга хамаарыштыр кыска чугаалар тургузары.
	Делгеренгей болгаш кыска план ёзугаар номчаан чүүлүнүң утказын дес-дараалаштыр үшкү арындар чугаалап билири. Сөзүглелде билдинмес болгаш чаа сөстерни, состүң чамдык уран аргаларын боттарының билир шаа-биле тайылбырлап шыдаары.
	Чогаалдың темазынга, кол утказынга, идеязынга хамаарышкан монологтарны (үзүндүлер, абзацтар) дыңналдыр номчууру, доктаадып алыры. Чогаалдың маадырларының (үзүндүлер)бирээзиниң өмүнээзинден делгереңгей азы допчу чугаа кылып билири. Аас чогаалдарының болгаш чечен чогаалдың хевирлери-биле (жанрлар) практиктиг таныжылга. Басня, ооң онзагай талазы. 

Календарь-тематиктиг планы

	№
	Кичээлдиӊ темазы
	Шагы 
	Эртер үези

	
	
	
	план
	факт

	1-ги улдуӊ
Экии, Литературлуг номчулга!

	1
	Шулук: «Тыва черге йорээл.» Е. Танова
	1
	03.09
	

	2
	Тывызыктар . Узун тыныш. Оюн удээн чугаалар. Улегер домактар.
	1
	05.09
	

	3
	Класстан дашкаар номчулга. Эки-Бора аъттыг Бапыыдай.
	1
	10.09
	

	4
	Аккырмаа-биле ийи. С. Сурун-оол
	1
	12.09
	

	5
	Н. Носов Бодалга бодааны
	1
	17.09
	

	6
	Е. Танова Ийи 2
	1
	18.09
	

	7
	Ч. Ондар. Эдилелдиӊ ээзинде
	1
	24.09
	

	8
	Чурук-биле ажыл. Күскү арга.
	1
	26.09
	

	9
	Күскү аргага. О. Сагаан-оол.
	1
	01.10
	

	10
	Э.Кечил-оол. Кайгамчыктыг каротошкам. Ч. Ондар Кыштын тыныжы. 
	1
	03.10
	

	11
	Класстан дашкаар номчулга. Е. Танова Оӊнүктер.
	1
	08.10
	

	12
	Ю. Кюнзегеш Шартылаа биле кымыскаяк. 
	1
	10.10
	

	13
	О. Сувакпит. Арзылаӊ биле пар. Салаалар.  
	1
	15.10
	

	14
	Мыйыт. К-Э. Кудажы. 
	1
	17.10
	

	15
	С. Сүрүӊ-оол. Ууттунмас тоорук
	1
	22.10
	

	2-ги улдуӊ

	16
	Алдын шынаа. М. Пришвин. С. Комбу. Чогум чүл ол, уруглар?
	1
	05.11
	

	17
	Хек. С. Сурун-оол. Г. Скребицкий Кушкаштарныӊ медээзи
	1
	07.11
	

	18
	Кыш. Б. Ховенмей 
	1
	12.11
	

	19
	Кыштыӊ шүлүкчүзү. Харжыгаш. М. Кенин-Лопсан.
	1
	14.11
	

	20
	Ак кодан Л. Толстой.
	1
	19.11
	

	21
	Оскус ангыр. М. Кенин-Лопсан.
	1
	21.11
	

	22
	Хурээлелди камгаланар. Ч. Кара-Куске. О. Сувакпит Эмнеп алган.
	1
	26.11
	

	23
	Сагынгыр куске. С. Пюрбю.
	1
	28.11
	

	24
	Кажар диин. С. Пюрбю.
	1
	03.12
	

	25
	Оптуг Чыккылаа. С. Пюрбю 
	1
	05.12
	

	26
	Багай чанчыл. Т. Кызыл-оол.
	1
	10.12
	

	27
	Т. Кызыл-оол. Бодаган
	1
	12.12
	

	28
	Класстан дашкаар номчулга С. Хертек Озалдыг ужурал
	1
	17.12
	

	29
	Чыраа кулун. Тыва улустун тоолу.
	1
	19.12
	

	30
	Хам бору биле шинчээчи бору. Тыва улустун тоолу.
	1
	24.12
	

	31
	Хараган бажында дук. Тыва улустун тоолу.
	1
	26.12
	

	3-кү улдуӊ

	32
	Мени таныыр. К. Ондар.
	1
	14.01
	

	33
	Сайдаяк. С. Комбу. 
	1
	16.01
	

	34
	Оол биле кушкаш. О. Саган-оол 
	1
	21.01
	

	35
	Элик оглу. О. Саган-оол
	1
	23.01
	

	36
	Дуза дилээн адыг. Төөгү чугаа)
	1
	26.01
	

	37
	Аскыр дагаа чуге дан бажында алгырар апарганыл? Тоолчургу чугаа
	1
	30.01
	

	38
	Дээлдиген уну. Тоолчургу чугаа
	1
	04.02
	 

	39
	Класстан дашкаар номчулга Оскүс-оол биле Элчиген-Кулак хаан. Тоолчургу чугаа
	1
	06.02
	

	40
	Шолалатканым. Э. Кечил-оол.
	1
	11.02
	

	41
	А. Барто. Ийи алышкы
	1
	13.02
	

	42
	Бистин проективис: «Бистин ачаларывыс, акыларывыс-ада-чурттун камгалакчылары»
	1
	18.02
	

	43
	Чылгылаар мен. Ч. Кара-Куске
	1
	20.02
	

	44
	Чунгу. Ч. Кара-Куске
	1
	25.02
	

	45
	Таныжылга. А. Шоюн
	1
	27.03
	

	46
	Ием холу. Б. ховенмей
	1
	04.03
	

	47
	Ававыс чокта. С. Тока.
	1
	06.03
	

	48
	Ава созун дыннаваска. Э. Кечил-оол 
	1
	11.03
	

	49
	Онза уе.  О. Саган-оол. Чечен чугаа
	1
	13.03
	

	50
	Часкы тарылга. Л. Чадамба. 
	1
	18.03
	

	51
	Чогаадыг «Эжим-биле ынак оюнувус»
	1
	01.04
	

	52
	Шериг-оолдун олчазы. Узунду. С. Сурун-оол
	1
	03.04
	

	4-кү улдуӊ

	53
	Алышкылар. Ч. Кара-Куске.
	1
	08.04
	

	54
	Чаан  болгаш Моська. И. Крылов
	1
	10.04
	

	55
	Ошку-биле бору. Басня. Л. Толстой.
	1
	15.04
	

	56
	Ыят чок крокодил. (Кхмер тоол)
	1
	17.04
	

	57
	Ийи элчиген. (Кыргыс улустун толу)
	1
	22.04
	

	58
	Танды кежии. К_Э. Кудажы
	1
	24.04
	

	59
	Мунгашталган балыктар. М. Кенин-Лопсан.
	1
	29.04
	

	60
	Класстан дашкаар номчулга Х. Ойдан-оол Ак аӊчы
	1
	06.05
	

	61
	Артыш. Е. Танова.
	1
	08.05
	

	62
	Каас уе. Л. Чадамба
	1
	13.05
	

	63
	Чодураа. С. Сурун-оол. 
	1
	15.05
	

	64
	Чайлагга. (Узунду). С. Сарыг-оол
	1
	20.05
	

	65
	Чогаадыг: Чайгы дыштанылга.
	1
	22.05
	

	66
	Солун чайым. Э. Кечил-оол.
	1
	27.05
	

	67
	Бистин проективис: «Мээн ынак чогаалчым»
	1
	29.05

1. Кара-оол Л.С. Литературлуг номчулган торээн  чугаа ному.Тыва Республиканын  өөредилге яамызы болгаш эртем яамызы сүмелээн. 2013 чыл.
1.  Э.Д.Ондар. 3-кү класска  класстан дашкаар номчулга ному. 2000 чыл.
